
​​​«Հայաստանի Հանրապետության կառավարության 2017 թվականի ապրիլի 6-ի N 347-Ն որոշման մեջ լրացումներ կատարելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից ներկայացված առաջարկությունների վերաբերյալ
	1. Արդարադատության նախարարություն
	26.06.2023թ.

	
	N //30832-2023

	«Հայաստանի Հանրապետության կառավարության 2017 թվականի ապրիլի 6-ի N 347-Ն և 2010 թվականի ապրիլի 8-ի N 393-Ն որոշումներում լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 

1. Նախագծի 1-ին կետի 2-րդ ենթակետի «ե» պարբերությամբ նախատեսվում է Հայաստանի Հանրապետության կառավարության 2017 թվականի ապրիլի 6-ի N 347-Ն որոշման 1-ին կետով հաստատված հավելվածում լրացնել 10-րդ կետ՝ հետևյալ բովանդակությամբ.

«10. Տուժանքի վճարման պարտավորությունը դադարում է այն անձի համար, ով հետուսումնական պայմանագրային զինվորական ծառայությունից արձակվելու օրվանից հետո երեք տարվա ընթացքում դիմում է կրկին պայմանագրային զինվորական ծառայություն անցնելու համար և այդ ժամկետում նրա հետ «Զինվորական ծառայության և զինծառայողի կարգավիճակի մասին» օրենքով սահմանված կարգով կնքվում է պայմանագրային զինվորական ծառայություն անցնելու նոր պայմանագիր՝ հետուսումնական պայմանագրային զինվորական ծառայություն անցնելու նախկին (դադարեցված) պայմանագրի պայմաններով՝ հաշվի առնելով նաև վճարված տուժանքի չափը և նախկինում հետուսումնական պայմանագրային զինվորական ծառայություն անցնելու պարտավորության շրջանակներում ծառայած ժամկետը, որի դեպքում տուժանքի վճարման պարտավորությունը դադարում է պայմանագրային զինվորական ծառայություն անցնելու նոր պայմանագիրն ուժի մեջ մտնելու օրվանից, ինչպես նաև մինչև այդ օրը վճարված տուժանքի գումարը չի վերադարձվում պայմանագրային զինծառայողին:»:

Հայաստանի Հանրապետության կառավարության 2017 թվականի ապրիլի 6-ի N 347-Ն որոշման 1-ին կետով հաստատված հավելվածի 6-րդ կետում նախատեսված է, որ նույն կարգի 5-րդ կետի համաձայն օրենքով սահմանված տուժանքի ընդհանուր գումարի չափի վերաբերյալ զինծառայողի կողմից առարկություն չլինելու դեպքում զինծառայողը գումարը 10-օրյա ժամկետում վճարում է համապատասխան բանկային հաշվի համարին, և վճարումը հաստատող փաստաթղթի բնօրինակը ներկայացնում է պետական լիազոր մարմնի կադրային ստորաբաժանում, որը դրանք կցելով զինծառայողին զինվորական ծառայությունից արձակելու մասին հրամանի նախագծին` 3-օրյա ժամկետում ներկայացնում է զինծառայողին ծառայությունից արձակելու իրավասություն ունեցող հրամանատարին (պետին)` «Զինվորական ծառայության և զինծառայողի կարգավիճակի մասին» օրենքի 55-րդ հոդվածի 6-րդ և 7-րդ մասերով սահմանված կարգով ու ժամկետում զինծառայողի արձակումն իրականացնելու համար:
Վերոգրյալ իրավակարգավորման համատեքստում լրացուցիչ հիմնավորման կարիք ունի Նախագծի վերոնշյալ կետում առկա «ինչպես նաև մինչև այդ օրը վճարված տուժանքի գումարը չի վերադարձվում պայմանագրային զինծառայողին» կարգավորումը, քանի որ Հայաստանի Հանրապետության կառավարության 2017 թվականի ապրիլի 6-ի N 347-Ն որոշման 1-ին կետով հաստատված հավելվածի 6-րդ կետից ստացվում է, որ զինծառայողը տուժանքի ընդհանուր գումարը վճարում է նախքան «Զինվորական ծառայության և զինծառայողի կարգավիճակի մասին» օրենքի 55-րդ հոդվածի 6-րդ և 7-րդ մասերով սահմանված կարգով ու ժամկետում իր արձակումը:
	Չի ընդունվել
Նախ` կարգավորումը համապատասխանում է «Զինվորական ծառայության և զինծառայողի կարգավիճակի մասին» ՀՀ օրենքի 54-րդ հոդվածի 5-րդ մասին, միաժամանակ, զինծառայողի արձակումն իրականացվում է անկախ տուժանքի վճարման հանգամանքից, քանի որ զինծառայողի անհամաձայնության դեպքում զինծառայողի զորացրումը չի կարող այլ հիմքով մերժվել, տուժանքի բռնագանձման գործընթացն այնուհետև իրականացվում է դատական կարգով:

	2. Ներկայացված Նախագծով նախատեսվում է լրացում կատարել նաև Հայաստանի Հանրապետության կառավարության 2010 թվականի ապրիլի 8-ի N 393-Ն որոշման մեջ:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Հայաստանի Հանրապետության կառավարության 2010 թվականի ապրիլի 8-ի N 393-Ն որոշման նախաբանում հղում է կատարված «Զինվորական ծառայություն անցնելու մասին» Հայաստանի Հանրապետության oրենքի 4-րդ հոդվածի 3-րդ մասին և 51-րդ հոդվածի 1-ին մասն, իսկ վերոնշյալ օրենքը, 16.12.2017թ-ին «Զինվորական ծառայության և զինծառայողի կարգավիճակի մասին» օրենքի 73-րդ հոդվածի 8-րդ մասի հիման վրա, ուժը կորցրած է ճանաչվել:

Ելնելով վերոգրյալից առաջարկում ենք վերոնշյալ որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը: 
	Ընդունվել է
Վարչապետի աշխատակազմի դիտարկման հիման վրա նախագծից հանվել են ՀՀ կառավարության 04.04.2010թ. N 393-Ն որոշման մեջ լրացումների դրույթները:

	2. Ֆինանսների նախարարություն


	26.05.2023թ.

	
	N 01/11-4/10295-2023

	Դիտողություններ և առաջարկություններ չկան: 
	Ընդունվել է

	3. Ներքին գործերի նախարարություն


	16.06.20232.

	
	N 43/21/74907-2023

	Դիտողություններ և առաջարկություններ չկան: 
	Ընդունվել է

	6. Ազգային անվտանգության ծառայություն


	26.05.2023թ.

	
	N 11/818

	«Հայաստանի Հանրապետության կառավարության 2017 թվականի ապրիլի 6-ի N 347-Ն և 2010 թվականի ապրիլի 8-ի N 393-Ն որոշումներում լրացումներ կատարելու մասին» ՀՀ կառավարության որոշման նախագծի վերաբերյալ հայտնում եմ հետևյալը.
Հաշվի առնելով այն հանգամանքը, որ նախագծի 1-ին կետի 2-րդ ենթակետի «դ» պարբերությամբ նախատեսված գործընթացները, մասնավորապես` օրենքով սահմանված դեպքերում տուժանք վճարելու պահանջ ներկայացնելու կամ տուժանքը դատական կարգով բռնագանձելու գործընթացն իրականացնելու է այն մարմինը, որտեղ զինծառայողը շարունակել է ծառայությունը, ուստի անհրաժեշտ է Հայաստանի Հանրապետության կառավարության 2017 թվականի ապրիլի 6-ի N 347-Ն որոշման հավելվածի 2-րդ և Հայաստանի Հանրապետության կառավարության 2010 թվականի ապրիլի 8-ի N 393-Ն որոշման հավելվածի 2-րդ կետերում լրացնել նաև համապատասխան մարմիններում ծառայությունը կանոնակարգող օրենքներով սահմանված ծառայությունից արձակման (ազատման) համարժեք հիմքերը:
	Չի ընդունվել

«Զինվորական ծառայության և զինծառայողի կարգավիճակի մասին» ՀՀ օրենքի 2-րդ հոդվածի 2-րդ և 3-րդ մասերի շրջանակերում լուծված է համապատասխան մարմինների համապատասխան զինծառայողների վրա նշված օրենքի 5-րդ հոդվածի 1-ին և 3-րդ մասերի գործողության տարածումը:

	7. Վարչապետի աշխատակազմի պետաիրավական վարչություն 
	18.07.2023թ.

	
	N 02/10.3/24546-2023

	1. Ներկայացված նախագծով փոփոխության ենթարկվող (Հայաստանի Հանրապետության կառավարության 2010 թվականի ապրիլի 8-ի §Ռազմաուսումնական հաստատություններ ավարտած զինծառայողների կողմից հետուսումնական պայմանագրային զինվորական ծառայությունից հրաժարվելու դեպքում ուսման հետ կապված ծախսերի փոխհատուցման կարգը սահմանելու մասին¦ N 393-Ն) որոշման նախաբանում բացակայում է Կառավարության կողմից նման բովանդակությամբ ակտ ընդունելու համապատասխան լիազորող նորմը: Այս առումով հիշատակման արժանի է լիազորող նորմերի վերաբերյալ ՀՀ վարչապետի 2021 թվականի նոյեմբերի 2-ի թիվ 37766 հանձնարարականը, մասնավորապես՝ Կառավարության և վարչապետի որոշումների իրավական հիմքն ապահովող օրենսդրական փոփոխություններ նախաձեռնելու և «2022 թվականի գարնանային հերթական նստաշրջանի ավարտից հետո, այդ թվում նաև՝ մինչ այժմ ընդունված, սակայն համապատասխան իրավական հիմք չունեցող իրավական ակտերում փոփոխությունների կատարումը թույլատրելի չհամարվելու» մասով, ինչը վերահաստատվել է ՀՀ վարչապետի 2022 թվականի մարտի 14-ի թիվ 7683 հանձնարարականով:
	Ընդունվել է
Որոշման նախագծից հանվել են ՀՀ կառավարության 04.04.2010թ. N 393-Ն որոշման մեջ լրացումների դրույթները:

	2. Ներկայացված նախագծով նախատեսվում է, որ սահմանված կարգի համաձայն իրականացվում է նաև «Զինվորական ծառայության և զինծառայողի կարգավիճակի մասին» օրենքի 44-րդ հոդվածում նախատեսված այլ պետական մարմին հետագա ծառայությունը շարունակելու համար տեղափոխված և տուժանքի վճարման պայմանագրային պարտավորություն ունեցող զինծառայողին համապատասխան պետական մարմնի կողմից օրենքով սահմանված դեպքերում տուժանք վճարելու պահանջ ներկայացնելու կամ տուժանքը դատական կարգով բռնագանձելու գործընթացը: Անհասկանալի է, թե ենթաօրենսդրական ակտով սահմանված կարգի համաձայն դատական կարգով ինչ բռնագանձման գործընթաց կարող է իրականացվել:  
	Ընդունվել է
 Համապատասխան բառերը հանվել են:


